
 

 

སྤྱི་ལོ་ ༢༠༢༢ སྤྱི་ཟླ་ ༣ པ་དང་ ༤ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་ ༧༩ པ་ཨང་ ༥ པ། 
           

 

བཟུམ་ 

 

 

ལ་ནརོ་གྱི་ཤི་ཚད་མར་ཕབ་ནི་ལུ་ལྷན་ཐབས་ཀྱི་ཆག། 

 

འཛམ་གླིང་དདོ་འཕར་ལས་བརྟེན་ཏེ་ བེ་ཨོཕ་བེང་གཱལ་
ལུ་བྱུང་ཡོད་པའི་ རླུང་འཚུབ་ ཨེམ་ཕཱན་གྱིས་ ང་
བཅས་རའི་རྒྱལ་ཁབ་ཀྱི་ས་ཁ་མཐ་ོས་ལུ་ རྐྱེན་ངན་
ཚབས་ཆེན་བྱུང་ཡོདཔ་ཨིན། སྤྱི་ལོ་ ༢༠༢༢ སྤྱི་ཟླ་ ༢ 
པའི་ཚེས་ ༥ ལུ་ རོང་ཁག་ ༡༥ ནང་ ཁཝ་རྐྱབ་ནུག། 
དེའི་ནང་ལས་ དུས་ཅི་གནམ་དགུན་ལུ་ འབྲུག་རྒྱལ་
ཁབ་ཀྱི་བྱང་ཕོགས་ཚུ་ནང་ ཁཝ་ཕིཊ་ ༥ དེ་ཅི་རྐྱབ་
ནུག། གནམ་དགུན་གྱི་གནམ་གཤིས་ བསིལ་དགས་ནི་
འདི་གིས་ ལ་ནརོ་ ༣༠༠ ལྷགཔ་ཅིག་ལོགསཔ་ལུས་ཏེ་ 
ཤི་རྐྱེན་བྱུང་ནུག། 

གནམ་དགུན་ལུ་ཆག་མ་ལང་མི་འདི་ སྒོ་ནརོ་གསོ་སྐྱོང་
འབད་མི་སོ་ནམ་པ་ཚུ་དང་ ས་ཁ་མཐོ་སའི་ལ་ནོར་ཚུ་ལུ་ 
གདོང་ལེན་ཅན་ཨིན་པས། 

 

 

བདུན་ཕྲག་ཧེ་མམ་ནང་ བུམ་ཐང་སེམས་ཅན་ཟས་བཅུད་
ཀྱི་རྒྱལ་ཡོངས་ཞིབ་འཚོལ་དང་གོང་འཕེལ་ལྟེ་བ་གིས་ 
རྒྱལ་ཡོངས་ལ་མཐོ་སའི་ཞིབ་འཚོལ་དང་གོང་འཕེལ་ལྟེ་བ་
ལུ་ རང་བཞིན་གྱིས་སྨིན་པའི་ལ་ནོར་གྱི་ཆག་ མེ་ཊིཀ་
ཊཱན་ ༢ བྱིན་ནུག། དེ་ཡང་ བུམ་ཐང་གི་ལ་ནོར་འཚོ་
མི་ཚུ་ལུ་ བགོ་བཀྲམ་འབད་ནི་ལུ་ཨིན་མས། 

 

གནམ་དགུན་ལུ་ ལྷན་ཐབས་ཀྱི་ཆག་གིས་ ལ་ནོར་གྱི་
ཟས་བཅུད་ཡར་དག་བཟོ་ནི་དང་ ལ་ནོར་ཤི་རྐྱེན་མར་
ཕབ་འབད་ནི་ལུ་ཕན་ཐོགས་ནི་ཨིན་མས། ལས་རིམ་འདི་ 
རྒྱལ་ཡོངས་རང་བཞིན་ལས་རིམ་གྱིས་མ་དངུལ་རྒྱབ་སྐྱོར་
ཐོག་ལས་གཞི་བཙུགས་འབད་ནུག། 

 

 

 

 

སོ་ནམ་རིག་འཕེལ། 
སྤྱི་ལོ་ ༢༠༢༢ སྤྱི་ཟླ་ ༣ པ་དང་ ༤ པ།                                         སོ་ནམ་དང་ནགས་ཚལ་ལྷན་ཁག། 



 

 

སྤྱི་ལོ་ ༢༠༢༢ སྤྱི་ཟླ་ ༣ པ་དང་ ༤ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་ ༧༩ པ་ཨང་ ༥ པ། 
           

 

ཇཱ་པཱན་རྒྱལ་སྤྱི་མཉམ་འབྲེལ་ལས་སྡེ་གིས་ས་ོནམ་དང་
ནགས་ཚལ་ལྷན་ཁག་ལུ་ ས་ོནམ་འཕྲུལ་ཆས་ ༤༠༠ 
ལྷགཔ་ཅིག་བྱིན་ཡདོཔ། 

ཇཱ་པཱན་གཞུང་གིས་སོ་ནམ་དང་ནགས་ཚལ་ལྷན་ཁག་ལུ་ 
ས་ཡ་ ༣༠༠ གི་སོ་ནམ་འཕྲུལ་ཆས་བྱིན་ནུག། འབྲུག་
ལུ་ཇཱ་པཱན་གྱི་སྐུ་ཚབ་གཙོ་འཛིན་ མིས་ཊར་ཝ་ཊ་ནཱ་བི་ཀོ་
ཟོ་གིས་ སོ་ནམ་འཕྲུལ་ཆས་ལྟེ་བ་ལུ་ འཕྲུལ་ཆས་
གྲོགས་རམ་ ༤༠༠ ལྷགཔ་ཅིག་རྩིས་སོད་ནུག། འཕྲུལ་
ཆས་ཚུ་ཡང་ འཕྲུལ་གླང་ ༢༠༠ དང་འཕྲུལ་གླང་ཆུང་
ཀུ་ ༡༥༠ རོ་འཁོར་ ༣༠ བརྔ་འཕྲུལ་ཆུང་ཀུ་ ༢༠ 
ལག་ཆ་གཞན་ ཉམས་བཅོས་ལག་ཆས་ ཆུ་འཁྱུ་ནིའི་ཅ་
ཆས་ དེ་ལས་ སོར་འཐེབ་ཅ་ཆས་ཚུ་ཨིན་མས། ལས་
རིམ་འདི་ནང་ མིས་ཊར་ཤིན་གོ་མི་ཡ་མོ་ཊོ་དང་ བོན་པ་ོ 
དེ་ལས་ ཇཱ་པཱན་དང་ཌེ་ལི་གི་གཞུང་ཚབ་ཚུ་གིས་ བརྙན་
སོན་ཞལ་འཛོམས་ཐོག་ལས་བཅའ་མར་གཏོགས་ནུག། 

མི་རྗེ་སོ་ནམ་བོན་པོ་གིས་ ཇཱ་པཱན་གཞུང་དང་ཇཱ་པཱན་གྱི་
མི་སེར་ལུ་ བཀའ་དྲིན་བསམ་ནུག། བོན་པོ་གིས་
གསུངས་མི་ནང་ འཕྲུལ་ཆས་ཀྱིས་ སོ་ནམ་གྱི་ལཱ་འབད་
ནི་ལུ་ཕན་ཐོགས་ཏེ་ རྒྱལ་ཁབ་ཀྱི་བཟའ་འཐུང་དང་ཟས་
བཅུད་ཉེན་སྲུང་འགྲུབ་ནི་ལུ་ རྒྱབ་སྐྱོར་སོམ་སྦེ་རང་
འབད་འོང་ཟེར་ཨིན་མས། 

 

 

སྤྱི་ལོ་ ༡༩༨༤ ལས་ ༢༠༡༢ ཚུན་ ཀེ་ཨར་ཨའི་ཨའི་
གྲོགས་རམ་ཐོག་ལས་ འབྲུག་རྒྱལ་ཁབ་ཀྱིས་ འཕྲུལ་
གླང་ ༣༠༠༠ ལྷགཔ་ཅིག་འཐབོ་ནུག། གྲོགས་རམ་འདི་
གིས་ རྒྱལ་ཁབ་ནང་མི་སེར་གྱི་འཚོ་བའི་གནས་སངས་
ཡར་སེང་རྐྱབ་ཡོདཔ་དང་ སོ་ནམ་གྱི་ལཱ་འབད་ནིའི་ལམ་
ལུགས་ཡང་ ཡར་རྒྱས་འགྱོ་ནུག། སྤྱི་ལོ་ ༢༠༡༨ ལུ་ 
འབྲུག་རྒྱལ་ཁབ་ཀྱིས་ གྲོགས་རམ་ལས་འགུལ་ གོ་རིམ་ 
༡ པའི་འོག་ལུ་ འཕྲུལ་གླང་ ༣༥༣ དང་ གོ་རིམ་ ༢ 
པའི་འོག་ལུ་ འཕྲུལ་ཆས་མ་འདཝ་ ༤༠༠ འཐོབ་ནུག།  

འབྲུག་གཞུང་གིས་སོ་ནམ་པ་ཚུ་ལུ་ ཨེན་ཨེས་སི་ཨའི་
དངུལ་ཁང་ཚད་འཛིན་ལས་ སྐྱེད་ཉུང་སུ་སྦེ་སྐྱིན་འགྲུལ་
ལེན་ཐོག་ལས་ འཕྲུལ་ཆས་ཚུ་ཉོ་ནི་ལུ་རྒྱབ་སྐྱོར་འབད་དོ་
ཡོདཔ་ཨིན། 

 

 

 

 



 

 

སྤྱི་ལོ་ ༢༠༢༢ སྤྱི་ཟླ་ ༣ པ་དང་ ༤ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་ ༧༩ པ་ཨང་ ༥ པ། 
           

 

རྟའི་ཟས་བཅུད་དང་ཆག་ཐནོ་སྐྱེད་ཀྱི་སངོ་བརྡར། 

 

ཧེ་མའི་དུས་ལུ་ རྟ་ཚུ་སྐྱེལ་འདྲེན་འབད་ནི་ལུ་ གཡོག་
བཀོལ་དོ་ཡོདཔ་ཨིན་པས། གནམ་དགུན་ལུ་རྟ་ཚུ་ བུམ་
ཐང་དང་རོང་ཁག་གཞན་ཚུ་ནང་ ཚལ་ལུ་སྐྱེལ་འདྲེན་
འབད་ནི་ལུ་གཡོག་བཀོལ་ཏེ་ འངོ་འབབ་བཟ་ོཚུགས་དོ་
ཡོདཔ་མས། ད་རིས་ནངས་པ་ གྲོང་གསེབ་ཀྱི་ས་གནས་
ཚུ་ནང་འཁོར་ལམ་ཡོདཔ་ལས་ རྟའི་ལག་ལེན་འདི་མར་
ཉམས་འགྱོ་དོ་ཡོདཔ་ཨིན། ཨིན་རུང་ འཁོར་ལམ་མེད་
པའི་ས་ཁ་མཐ་ོསའི་རོང་ཁག་ཚུ་ནང་ རྟ་འདི་སྐྱེལ་འདྲེན་
གྱི་དོན་ལུ་གཡོག་བཀོལ་ད་ོཡོདཔ་མས། སྒོ་ནོར་གནས་
སྡུད་ ༢༠༡༩ ཅན་མ་དང་འཁྲིལ་བ་ཅིན་ རྒྱལ་ཁབ་ནང་
རྟའི་གྲངས་རབོས་ ༡༦,༦༦༢ དེ་ཅིག་ཡོདཔ་མས། 

བུམ་ཐང་སྣང་སྲིད་འཕེལ་ལུ་ཡོད་པའི་ རྒྱལ་ཡོངས་རྟའི་
ཞིབ་འཚོལ་དང་གོང་འཕེལ་ལྟེ་བ་གིས་ ས་ཁ་མཐོ་སའི་
རོང་ཁག་ཚུ་ལུ་ རྒོདམོ/མོ་རྟ་དང་ རིགས་སྤེལ་ནིའི་
གསེབ/ཕ་རྟ་ཚུ་ བཀྲམ་སྤེལ་འབདཝ་ཐོག་ལས་ ལམ་
སོལ་རྙིངམ་ཚུ་མི་ཉམས་རྒྱུན་སྐྱོང་འབད་ནི་དང་ རྟ་གསོ་
སྐྱོང་གི་ལམ་ལུགས་བཞག་ནི་ལུ་ལཱ་འབདཝ་ཨིན་མས།  

 

  

 

རྟའི་འཕྲོད་བསྟེན་འདི་ལེགས་ཤོམ་སྦེ་བཞག་ཐབས་ལུ་ 
རྒྱལ་ཡོངས་སེམས་ཅན་ཟས་བཅུད་ཞིབ་འཚོལ་དང་གོང་
འཕེལ་ལྟེ་བ་གིས་ ཉིནམ་གཉིས་ཀྱི་རིང་ལུ་ རྟའི་ཟས་
བཅུད་དང་ཆག་ཐོན་སྐྱེད་ཀྱི་སོང་བརྡར་འགོ་འདྲེན་འཐབ་
ནུག། བུམ་ཐང་གི་རྒྱལ་ཡོངས་རྟའི་ཞིབ་འཚོལ་དང་གོང་
འཕེལ་ལྟེ་བ་དང་ རྒྱལ་ཡོངས་ལ་མཐོ་སའི་ཞིབ་འཚོལ་
དང་གོང་འཕེལ་ལྟེ་བ་ལས་གྲལ་གཏོགས་པ་ཚུ་གིས་ སོང་
བརྡར་འདི་ནང་བཅའ་མར་གཏོགས་ནུག། 

སོང་བརྡར་འདི་འབད་ཞིནམ་ལས་ རྟའི་ཟས་བཅུད་འདི་
ཡར་དག་བཟོ་ནི་ལུ་ ལྟེ་བ་འདི་གིས་ཆག་ཐོན་སྐྱེད་དང་ 
ཆག་བྱིན་ནིའི་ལམ་ལུགས་འདི་ཡར་སེང་རྐྱབ་ནི་ཨིན་མས། 
སོང་བརྡར་འདི་ རྒྱལ་ཡོངས་རང་བཞིན་ལས་རིམ་གྱིས་
མ་དངུལ་རྒྱབ་སྐྱོར་ཐོག་ལས་ འགོ་འདྲེན་འཐབ་ནུག། 

 

 

 

 



 

 

སྤྱི་ལོ་ ༢༠༢༢ སྤྱི་ཟླ་ ༣ པ་དང་ ༤ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་ ༧༩ པ་ཨང་ ༥ པ། 
           

ཐིམ་ཕུག་ལུ་ཁྲོམ་དང་ཡན་ལག་ཁྲོམ་གྱི་ས་ོནམ་ཞིང་ལཱ་
འབད་བཞིན་དུ་ཡདོཔ། 

འདས་པའི་ཟླཝ་ཚུ་ནང་ ཀོ་ཝིཌ་-༡༩ གི་ནད་ཡམས་
ལས་བརྟེན་ འགྲོ་འགྲུལ་བཀག་དམ་རྒྱུན་མ་ཆད་པར་
འབད་ཡོདཔ་ཨིན་རུང་ ཁྲོམ་དང་ཡན་ལག་ཁྲོམ་གྱི་སོ་
ནམ་ཞིང་ལཱ་འབད་ནི་སྦེ་ ཐོ་བཀོད་འབད་ཡོད་མི་ཚུ་གིས་ 
ལཱ་འབད་ནི་འདི་བཀོ་མ་བཞག་ནུག། ཁོང་ཚུ་ལུ་ སྤྱི་ཟླ་ 
༤ པའི་ཚེས་ ༡ ལུ་ སོ་ནམ་ལས་ཁུངས་ཀྱིས་ མལ་
ལུད་དང་སོན་སྒྲོམ་ལག་ལེན་འཐབ་སྟེ་ ལྕངམ་གསོ་སྐྱོང་
ག་དེ་སྦེ་ འབད་ནི་ཨིན་ན་གི་སྐོར་ལས་ འགྲེམས་སོན་
འབད་ནུག། ཁོང་ཚུ་གིས་ འགྱིབ་ཀྱི་སྔོ་ཚལ་ཁྱིམ་བཟོ་ནི་
ཡང་ ལྷབ་སང་འབད་ནུག། 

ཟས་བཅུད་ལྷན་ཐབས་ཀྱི་དོན་ལུ་ ས་གཞི་སོངམ་ནང་
བཙུགས་ནི་ལུ་ ལས་ཁུངས་ཀྱིས་ བོད་སནམ་དང་ 
སནམ་ཅུམ་ གཡུང་རྡོག་ ལ་ཕུག་དམརཔོ་  ལ་ཕུག་ 
དེ་ལས་ ཚོད་བསྲེ་ཧོནམ་གི་སོན་ཚུ་ཡང་ ཁྲོམ་དང་ཡན་
ལག་ཁྲོམ་གྱི་སོ་ནམ་ཞིང་ལཱ་འབད་མིའི་སྡེ་ཚན་ལུ་བཀྲམ་
སྤེལ་འབད་ནུག། 

 

 

 

 

 

ལས་ཁུངས་ཀྱིས་ རིན་གོང་མཐོ་བའི་ཚོད་བསྲེ་གི་ལྕངམ་
གསོ་སྐྱོང་འབད་ནི་དང་ ཐོན་སྐྱེད་ཀྱི་དུས་ཚོད་སྐབས་ 
བམ་བན་ད་བཙུགས་ནི་ལུ་དམིགས་པ་བསྐྱེད་དེ་ སར་བི་
ནང་ལུ་ སྔོ་ཚལ་ཤེལ་ཁྱིམ་རྐྱབ་ཡོདཔ་ཨིན། འཐུས་མི་
ག་རའི་མཐའ་དོན་ལུ་ ཆུ་ཐིགས་དཔག་ནིའི་མཐུན་རྐྱེན་
གྱི་སྐོར་ལས་ འགྲེམས་སོན་འབད་ནི་ཨིན་མས། སོན་
སྒྲོམ་ནང་ གསོ་སྐྱོང་འབད་ཡོད་པའི་ལྕངམ་ཚུ་ སོ་བ་
ཡོད་མི་འཛུགས་སྐྱོང་པ་ཚུ་ལུ་ གོང་ཚད་ཉུང་ཤོས་སྦེ་ 
མཁོ་སྒྲུབ་འབད་ནི་ཨིན་མས།   

སྡེ་ཚན་འདི་གིས་ ཁྲོམ་དང་ཡན་ལག་ཁྲོམ་གྱི་ས་ཁོངས་
ག་ར་ནང་ ཀེ་བ་བཙུགས་ཚར་ཏེ་ཡོདཔ་ཨིན་མས། ཐིམ་
ཕུག་ལུ་ ཁྲོམ་གྱི་སོ་ནམ་ལས་རིམ་གྱི་དོན་ལུ་ ས་གཞི་
ཨེ་ཀར་ ༣༤ དང་ ལཱ་གཡོག་མེད་མི་ན་གཞོན་ ༢༤༡ 
ཐོ་བཀོད་འབད་ཡོདཔ་དང་ ཁོང་ཚུ་གིས་ འདས་པའི་
དུས་ཚོད་ལུ་ ཚོད་བསྲེ་ མེ་ཊིཀ་ཊཱན་ ༢༧ ཐནོ་སྐྱེད་
བཟོ་ནུག།  

 

 

 
འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moaf.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན།ས་ནམ་ལྷན་ཁག   webmaster@moaf.gov.bt 

འགྲེམ་སྒྲོམ་ཨང་༡༠༩༥།འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moaf.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

